
Donostia, 2018ko apirilaren 20an

UDALBATZAKO IDAZKARI NAGUSIARI

ANIMALIEN ABANDONUAREN ETA HAIEI TRATU TXARRAK EMATEAREN AURKAKO KANPAINEI
BURUZKO KONTROL MOZIOA 

Irabazi Donostia taldeko zinegotzi Loïc Alejandrok, Udalbatzaren Araudi Organikoaren 98. artikulua

oinarri,  KONTROL  MOZIO  hau  aurkezten  du,  hil  honetan  Lurraldearen  Garapen  eta  Planifikazio

Batzordean animalien  abandonuaren eta  haiei  tratu  txarra  ematearen  aurkako  kanpainei  buruz

egindako interpelazioaren harira.  

JUSTIFIKAZIOA

Duela  urtebete,  2017ko  apirilean,  gure  udal  taldeak  ekimen  bat  aurkeztu  zuen,  animaliak

abandonatzearen aurkako kanpainak egiteko. Mozio hartatik, puntu hau onartu zen, Gobernuaren

aldeko  botoarekin:  “Donostiako  Udalbatzak  Udal  Gobernuari  eskatzen  dio  animaliak

abandonatzearen eta haiei tratu txarrak ematearen aurkako sentsibilizazio-kanpaina bat edo batzuk

egin ditzala”. 

Ordutik, Udal Gobernuak etxean animalia bat izateak dakartzan ardurei buruzko 17 solasaldi egin

ditu eskoletan,  sentsibilizatzeko. Oso ondo iruditzen zaigu,  baina gure ustez,  ez  da aski,  arrazoi

hauengatik:

• Solasaldi  horiek  haurrei  daude  zuzenduta  (eta  haiekin  batera  daude  irakasleei).

Sentsibilizazio-kanpaina ez zaie hiritar guztiei zuzentzen. 

• Solasaldiek  maskota  bat  izateak  dakartzan  ardura,  betebehar  eta  zaintza-lanak  dituzte

ardatz. Alabaina, 2017ko apirileko mozioak animalien abandonua eta haien aurkako tratu

txarrak lantzea proposatzen zuen, bi gai horietan sakontzeko beharra dagoelako. 

• Solasaldietan maskotak hartzen dira ardatz moduan, baina animalien aurkako tratu txarren

gaia zabalagoa da. 

Gogoratu  behar  dugu,  esku  artean  ditugun  azken  datuen  arabera,  137.782  txakur  eta  katu

abandonatu  zirela  2016an  Estatuan  (Affinity  Fundazioak  argitaratutako  txostena).  Animaliak

babesteko elkarte batzuek ziurtatzen dute kopuru hori are handiagoa izango litzatekeela borondatez

jasotako  animalien  kasuak  ere  zenbatuko  balira.  EAEko  datuak  ez  dira  askoz  hobeak:  urtero,

Euskadin, txakur, katu eta bestelako 8.000 maskota abandonatzen dira. 

Donostia  ez  da  errealitate  horretatik  kanpo  gelditzen.  Iazko  maiatzean  eta  ekainean,

abandonatutako  120  txakurri  eman  zitzaien  aterpea.  Kopuru  handia  da,  eta  animalien

abandonuaren arazoak gu ere gertutik ukitzen gaituela erakusten du. 

Animalien aurkako tratu txarrei buruz, nabarmentzekoa da arazo hori handitu egin dela. 2014ko

ekitaldiari buruzko memorian, hiru lurralde historikoetako fiskalen iritziz, “animaliei emandako tratu

txarrekin lotutako legez kontrako ekintzak nabarmen areagotu dira”. Hain zuzen ere, aurretiazko

diligentzien kopurua bikoiztu egin zen EAEn 2013 eta 2014 urteen artean: “33tik 60ra igo ziren

Bizkaian, 1etik 16ra Gipuzkoan eta 2tik 8ra Araban”. Gainera, datu horiei polizia etxeetan, udaletan

eta foru aldundietan administrazio bidetik aurkeztutako salaketak gehitu behar zaizkie. Donostiako

kasuan, 15 izan dira 2015ean nahiz 2016an. 

Donostiako  Udaleko  Osasun  Publikoaren  eta  Animalien  Ongizatearen  Zerbitzuaren  2016ko

memoriaren arabera (ez dago berriagorik), “gizartean sentsibilitate maila handiagoa dago animaliei

emandako tratu txar egoeren aurrean”. 2016an, 21 salaketa egin ziren, eta horietatik 15, etxeko

animaliei buruzkoak ziren; gainerakoak, berriz,  beste espezie batzuei buruzkoak ziren (hegaztiak,

ardiak, etab.).  

Herri askok sustatzen dituzte abandonuaren aurkako kanpainak eta apustu egiten dute herritarrak

animalien  abandonuaren  arazoaren  gainean  kontzientziatzeko;  horrez  gain,  kontsumismo

arduragabearen aldean adopzioak duen garrantzia nabarmentzen dute. 

Beharrezkoa  da  Udal  Administrazioa  animaliei  tratu  txarrak  ematearen  aurkako  borrokan

inplikatzea. Epe luzera begira, iruditzen zaigu Udalak, Ingurumenaren Aholku Batzordearen baitan,

lankidetzan aritu  behar  lukeela animalien aldeko elkarteekin,  animalien abandonuaren eta haiei

tratu txarrak ematearen aurkako osoko estrategia bat prestatzeko. 

Hori dela eta, hau aurkezten dugu:

KONTROL MOZIOA

1. Donostiako Udalbatzak herritar guztiei zuzendutako animalien abandonuaren eta haiei tratu

txarrak ematearen aurkako sentsibilizazio kanpaina bat egin dezala 2018ko uda baino lehen

eskatzen dio Udal Gobernuari. 

2. Donostiako  Udalbatzak  udal  Gobernuari  eskatzen  dio  egin  dezala,  Udaltzaingoarekin

lankidetzan, hirian animaliei tratu txarrak ematearen aurkako borroka plan bat.

Sin.: Loïc Alejandro,

Irabazi Donostia udal taldeko zinegotzia.


